
Thoughts on jagat jIvaH paramAtmA

ಜಗತ್ ಜೀವಃ ಪರಮಾತ್ಮಾ ವಿಚಾರಾಃ

ಅದ್ವಯೋಽಪಿ ಸದೈವಾತ್ಮಾ ವೃಕ್ಷೇ ಪಕ್ಷಿದ್ವಯಂ ಕಿಮು .

ಏಕೋ ಭುಂಕ್ತೇ ಫಲಂ ತ್ವನ್ಯೋಽನಶ್ನನ್ ಸಾಕ್ಷೀವ ದರ್ಶಕಃ .. 1..
ಕರ್ತಾ ಭೋಕ್ತಾಽಭಿಮಾನ್ಯೇಷಯಾತ್ಯಾಯಾತಿ ಪುನಃ ಪುನಃ .
ಅಮುತ್ರೇಹ ಚ ದೇಹೀ ಸ ಜೀವಾತ್ಮಾ ಗುಣಸಂಗತಃ .. 2..
ಪರಾತ್ಮಾ ಸರ್ವಗೋ ಮುಕ್ತೋ ನಿರ್ಗುಣೋ ನಿರ್ವಿಕಲ್ಪಕಃ .
ನಿತ್ಯೋಽನಂತೋಽದ್ವಯೋಽಸಂಗೋ ನಿರ್ಲಿಪ್ತಃ ಸರ್ವತೋಮುಖಃ .. 3..
ಫಲಭೋಕ್ತಾ ಸ ಜೀವಾತ್ಮಾ ಪರಾತ್ಮಾ ಸಾಕ್ಷಿರೂಪಕಃ .
ವೃಕ್ಷಃ ಶರೀರಮೇವಾಸ್ತಿ ವಿದ್ಧ್ಯೇತತ್ ಸಕಲಂ ಜಗತ್ .. 4..

ಪೂರ್ಣಮೇತೈಸ್ತ್ರಿಭಿರ್ವಿಶ್ವಂ ಪ್ರಕಾಶಂ ಯಾತಿ ಸರ್ವಥಾ .

ಲೀಯತೇ ತತ್ರ ವೈ ಸರ್ವಂ ಜಡಚೇತನಸಂಕುಲಂ .. 5..

ಸ್ಥೂಲಸೂಕ್ಷ್ಮಂ ಚಯತ್ ಕಿಂಚಿತ್ ಕಾರಣಂ ವಾ ತಥೇತರತ್ .

ಸರ್ವಭೂತಾನಿ ಜಾಯಂತೇ ಮ್ರಿಯಂತೇ ಚ ಪುನಃ ಪುನಃ .. 6..
ಅಯಂಮರ್ತ್ಯಃ ಕ್ಷಣಸ್ಥಾಯೀ ಸಂಸಾರಃ ಕ್ಷಣಭಂಗುರಃ .
ನಾಮರೂಪಾತ್ಮಕಂ ಸರ್ವಂ ಜಡಂ ಚೇತ್ಯುಚ್ಯತೇ ಜಗತ್ .. 7..

ಇತಿ ಶ್ರೀ ಆಚಾರ್ಯದಿಗಂಬರಮಹಾಪಾತ್ರವಿರಚಿತಾಃ
ಜಗತ್ ಜೀವಃ ಪರಮಾತ್ಮಾ ವಿಚಾರಾಃ .

